
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 17-Ի N 1019-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԱՊՐԻԼԻ 20-Ի N 404-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.	
	Կառավարության 2017 թվականի ապրիլի 20-ի՝ N 404-Ն որոշմամբ սահմանված են՝ պրոբացիայի շահառուների նկատմամբ իրականացվող վերասոցիալականացման միջոցառումների և ծրագրերի  մշակման կարգի հետ կապված իրավահարաբերությունները, իսկ Կառավարության 2017 թվականի օգոստոսի 17-ի N 1019-Ն որոշմամբ՝ հանրային աշխատանքների ներգրավման կարգը և ժամկետները, սակայն ազատազրկման հետ չկապված այլ պատւժների, անվտանգության միջոցների և Պրոբացիայի ծառայության այլ գործառույթների կատարման կարգերը սահմանված են Պրոբացիայի ծառայության ներքին կանոնակարգով: Արդյունքում Պրոբացիայի ծառայության կողմից իրականացվող գործառույթների իրականացման կարգերը ներկայումս սահմանված են մի քանի Կառավարության որոշումներով, սակայն կարող են ներառվել Պրոբացիայի ծառայության ներքին կանոնակարգում և կարգավորվել մեկ որոշմամբ:
2. Առաջարկվող կարգավորման բնույթը և նպատակը.
Որոշման Նախագծով առաջարկվոում է ուժը կորցրած ճանաչել Կառավարության 2017 թվականի ապրիլի 20-ի՝ «Վերասոցիալականացման միջոցառումների և ծրագրերի մշակման կարգը սահմանելու մասին» N 404-Ն և Կառավարության 2017 թվականի օգոստոսի 17-ի՝ «Հանրային աշխատանքների ներգրավման կարգը և ժամկետները սահմանելու մասին» N 1019-Ն որոշումները, իսկ վերոհիշյալ որոշումներում առկա կարգավորումները նախատեսել ՀՀ արդարադատության նախարարության պրոբացիայի ծառայության ներքին կանոնակարգում, որը կապահովի նույնասեռ հարաբերությունների համապարփակ և մեկ միասնական իրավական ակտում ամրագրումը: 

3. Կապը ռազմավարական փաստաթղթերի հետ.
Որոշումների Նախագծերի ընդունումը չի բխում որևէ ռազմավարական փաստաթղթից: 

4. Նախագծի ընդունման կապակցությամբ այլ իրավական ակտերի ընդունման անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
ՈՒժը կորցրած ճանաչվող իրավական ակտերի դրույթները խմբագրվել են, համապատասխանեցվել են նոր ՀՀ քրեական օրենսգրքի, ՀՀ քրեակատարողական օրենսգրքի և Պրոբացիայի մասին օրենքի պահանջներին և նախատեսվել են Պրոբացիայի ծառայության ներքին կանոնակարգի նոր նախագծում:
 Որոշումների Նախագծերի առաջարկվող իրավակարգավորումների ընդունման արդյունքում պետական բյուջեի եկամուտներում և ծախսերում սպասվելիք փոփոխություններ չկան։

5. Նախագծի մշակման գործընթացում ներգրավված ինստիտուտները, անձինք.
Որոշումների Նախագծերը մշակվել են ՀՀ արդարադատության նախարարության կողմից:

6. Իրավական ակտի կիրառման դեպքում ակնկալվող արդյունքը.
Որոշման Նախագծի առաջարկվող իրավակարգավորումների ընդունման արդյունքում ուժը կորցրած կճանաչվեն Կառավարության համապատասխան որոշումները՝ այդպիսով ապահովելով դրանց կարգավորումների նախատեսում մեկ միասնական իրավական ակտում՝ Պրոբացիայի ներքին կանոնակարգում: 

